
Buku teks Bahasa Melayu Tingkatan 5 ini	menterjemahkan	hasrat	yang	 tercakup	dalam	
Dokumen	Standard	Kurikulum	dan	Pentaksiran	 (DSKP)	Tingkatan	5,	Kurikulum	Standard	
Sekolah	Menengah	(KSSM)	yang	disediakan	oleh	Bahagian	Pembangunan	Kurikulum	(BPK).	
Buku	ini	dipersembahkan	dengan	menggunakan	bahan	berwarna-warni	yang	unik	lagi	menarik.	
Kemahiran	Mendengar	dan	Bertutur,	Kemahiran	Membaca,	Kemahiran	Menulis,	Aspek	Seni	
Bahasa,	dan	Aspek	Tatabahasa	yang	tersenarai	dalam	DSKP	disusun	atur	mengikut	kesesuaian	
daripada tahap mudah kepada tahap sukar berdasarkan susunan tema dengan harapan 
kemahiran	dan	pengetahuan	tersebut	dapat	dipelajari	secara	ansur	maju.
 Buku ini mengandungi bahan rangsangan daripada 16 tema yang menjadi asas kepada  
pembelajaran	yang	berasaskan	modul.	Modul	 ini	dibahagikan	kepada	 tiga	kemahiran	
bahasa	yang	utama,	aspek	seni	bahasa,	dan	aspek	tatabahasa.	Pemilihan	bahan	telah	dibuat	 
secara	 teliti	dengan	mengambil	kira	pelbagai	 faktor	 termasuk	cita	 rasa	kumpulan	sasaran,	
kepentingan,	keperluan,	dan	kesesuaian	 tajuk.	Tujuannya	untuk	memastikan	bahan	
yang	digunakan	 sebagai	 rangsangan	mengikut	piawai.	Bahan-bahan	 juga	diperoleh	
daripada	pelbagai	 sumber,	 iaitu	 sumber	primer	melalui	pemerhatian,	kajian	 lapangan,	 
dan	wawancara.	Sumber	 sekunder	pula	diperoleh	melalui	bacaan	dan	 rujukan.	Bahan	 
ilmiah	daripada	pelbagai	sumber	ini	mampu	mencabar	daya	pemikiran	murid.
 Dari	segi	persembahan	pula,	bahan-bahan	terpilih	ini	telah	dipaparkan	dalam	halaman	
berkembar	yang	menarik,	 segar,	 lagi	bergaya.	Paparan	halaman	berkembar	memudahkan		
sesuatu	 tajuk	dipersembahkan	secara	mendalam	melalui	 variasi	 teks	dan	grafik	yang	
mempunyai	tahap	keterbacaan	atau	kemudahbacaan	yang	tinggi.	Grafik	dan	gambar	beresolusi	
tinggi	yang	digunakan	bukan	sekadar	hiasan	kerana	setiap	satunya	berfungsi	dan	membawa	
makna	yang	tersendiri	walaupun	grafik	tersebut	terletak	di	halaman	rangsangan	bagi	setiap	tema.
 Teknologi kod QR	atau	Quick Response Code	 (QR	Code)	 juga	digunakan	khusus	bagi	
memuatkan bahan bantu belajar kemahiran mendengar dan bertutur dalam bentuk audio 
dan	video.	Selain	 itu,	kod	QR	 ini	 juga	digunakan	bagi	menampung	maklumat	 tambahan	
dalam	bentuk	teks	yang	terdiri	daripada	nota	tatabahasa,	info	bestari,	jawapan	latihan,	dan	
lain-lain.	Buku	ini	juga	turut	menggunakan	teknologi	realiti	terimbuh	atau	dikenali	sebagai	
Augmented Reality	(AR)	sebagai	alat	bantu	untuk	mengajar	murid-murid.	Dalam	buku	ini,	AR	
yang	digunakan	adalah	dalam	bentuk	video	dan	3D	bagi	menarik	minat	murid	mempelajari	
bahasa	Melayu.
 Untuk	menjadikan	buku	teks	ini	mesra	pengguna,	pernyataan	Standard	Pembelajaran	(SP)	
disertakan pada sebelah kanan halaman untuk setiap kemahiran bahasa. Bahagian  
aktiviti	pula	 terbahagi	kepada	dua.	Aktiviti	dengan	 tulisan	yang	berwarna	hitam	 ialah	
aktiviti	 yang	berkaitan	dengan	SP.	Aktiviti	 yang	dicadangkan	 ini	berbentuk	umum	dan	
berfokus bagi membuka ruang kepada guru dan murid untuk menentukan strategi dan 
teknik	yang	hendak	digunakan	agar	bersesuaian	dengan	minat,	kecenderungan,	kesediaan,	 
keperluan dan perbezaan tahap murid serta prasarana yang ada. Beberapa teknik	bacaan	
Programme of International Student Assessment (PISA)	yang	baharu	diperkenalkan	 
dalam	buku	 ini,	 seperti	REAP	dan	Paragambar.	Aktiviti	dengan	 tulisan	berwarna	biru	
pula	 ialah	aktiviti	 tambahan	untuk	memperkaya	pengalaman	belajar	 selaras	dengan	 
konsep Pembelajaran Berasaskan Projek dan Pembelajaran Berbalik. Permainan bahasa  
yang kreatif,	santai,	dan	yang	berbentuk	didik	hibur	menjadi	nilai	tambah	bagi	buku	ini.	

Pendahuluan

Kemahiran Mendengar dan Bertutur
– Kemahiran ini mengandungi 14 SP 

yang bermula dengan mendengar dan 
menyebut perkataan hingga bersoal 
jawab, berbincang, berunding, merumus 
isu, dan mengulas serta menilai karya 
secara kritis dan rasional.

Aktiviti 
– Tulisan yang berwarna hitam ialah aktiviti yang 

berkaitan dengan SP.
– Tulisan yang berwarna biru ialah aktiviti 

tambahan bagi memperkaya pengalaman belajar.

Kemahiran Menulis 
– Kemahiran ini mengandungi sembilan SP yang bermula dengan 

menerangkan makna ayat hingga menulis karangan dengan 
wacana yang lengkap, mengolah, dan menghubungkaitkan 
maklumat daripada pelbagai bahan dan sumber untuk 
menghasilkan penulisan dan bahan grafik selain kemahiran 
mengedit dan menyunting ayat dalam pelbagai teks. 

 Buku	ini	mengandungi	bahagian	bacaan	luas,	pemulihan,	pengukuhan,	pengayaan,	dan	
penilaian	selain	tiga	kemahiran	bahasa	yang	utama	dan	dua	aspek,	iaitu	aspek	seni	bahasa	dan	
tatabahasa.	Contohnya,	untuk	bahagian	penilaian,	ketiga-tiga	penilaian	mencakupi	kesemua	
konstruk dan kemahiran yang penting. Penilaian ini juga ditampilkan dalam pelbagai stimulus 
dan bentuk penyoalan yang mendedahkan murid kepada kepelbagaian item termasuk item 
Kemahiran	Berfikir	Aras	Tinggi	 (KBAT).	Buku	 ini	 juga	 turut	menampilkan	 ikon-ikon	yang	
menarik	untuk	menjelaskan	bahagian-bahagian	tertentu.	Ikon-ikon	tersebut	adalah	seperti	
yang berikut: 

Kemahiran Membaca 
– Kemahiran ini penting 

kerana maklumat yang 
dituturkan atau ditulis 
diperoleh daripada 
bacaan. Walaupun 
hanya mengandungi 
sembilan SP, kemahiran 
ini perlu diulang dan 
dipelbagaikan untuk 
memastikan murid 
benar-benar menguasai 
kemahiran membaca ini.

KBAT
– Kemahiran ini penting dalam ciri pengajaran dan 

Pembelajaran Abad Ke-21 yang memberikan 
penekanan kepada kemahiran mengaplikasikan, 
menganalisis, menilai, dan mencipta. Walau 
bagaimanapun, kemahiran mengaplikasikan tidak 
dilabelkan kerana kemahiran mengaplikasikan 
hadir dalam kebanyakan modul.

Aktiviti Berkumpulan
– Aktiviti ini mencakupi 

perbincangan atau percambahan 
minda. Murid akan saling belajar, 
malahan dapat belajar tentang 
nilai kerjasama dan semangat 
bekerja dalam pasukan serta 
melatih kemahiran memimpin.

Tatabahasa
– Aspek ini mengandungi lapan SP 

yang bermula dengan pengetahuan 
dan pemahaman tatabahasa yang 
terdiri daripada kata tunggal, kata 
majmuk, kata terbitan, kata ganda, 
kata akronim sehinggalah kepada 
menggunakan ayat terbitan, ayat 
majmuk, dan ragam ayat selain 
menganalisis dan membetulkan 
tatabahasa. 

Gabungan SP Seni Bahasa dan Tatabahasa
– Dua SP ini menggunakan bahan yang sama 

tetapi dilaksanakan pada masa yang berbeza 
(bukan secara penggabungjalinan).

Seni Bahasa 
– Aspek ini mengandungi lapan SP yang bermula 

dengan apresiasi karya prosa dan karya puisi, 
menggunakan bahasa kiasan dan peribahasa, 
menghasilkan cerpen dan puisi, seterusnya 
mempersembahkan karya prosa dan puisi secara 
kreatif dalam pelbagai aktiviti berbahasa.

Aktiviti Berpasangan
– Aktiviti ini dijalankan untuk 

memastikan penglibatan yang aktif 
setiap ahli di samping menerapkan 
kemahiran berkomunikasi.

Info Bestari
– Penyendal yang terdiri 

daripada nota-nota 
yang berkaitan 
dengan tatabahasa 
yang diajarkan dan 
maklumat tambahan 
bagi konsep yang 
diguna pakai dalam 
modul.

Pengayaan 
– Aktiviti ini terdiri daripada latihan yang lebih 

tinggi daripada SP untuk memastikan murid 
benar-benar menguasai SP, malahan telah 
bersedia untuk mempelajari kemahiran 
dalam SP yang lebih mencabar.

Penilaian 
– Walaupun Pentaksiran Bilik Darjah dijalankan sepanjang sesi 

pembelajaran dan pemudahcaraan bagi setiap modul, aktiviti 
penilaian juga disediakan sebanyak tiga kali selepas beberapa 
tema selesai diajarkan. Aktiviti penilaian ini terdapat dalam 
tema 5, 10, dan 16 menggabungkan beberapa SP yang telah 
diajarkan dalam bentuk penyoalan yang pelbagai mengikut 
kesesuaian bahan dan SP yang dinilai. 

Pengukuhan
– Aktiviti ini terdiri daripada 

latihan yang sama tetapi dalam 
bentuk dan konteks yang 
berbeza untuk memastikan 
murid mencapai tahap yang 
baik dalam satu-satu SP.

Pemulihan
– Aktiviti ini untuk membantu murid menguasai 

sesuatu kemahiran pada tahap minimum. 
Aktiviti yang disediakan lebih terpandu untuk 
merangsang kemahiran berfikir murid.

Sesuai	dengan	ciri	pengajaran	dan	Pembelajaran	Abad	Ke-21,	buku	 teks	 ini	menjadikan	
aktiviti	belajar	bahasa	lebih	luwes,	lebih	aktif,	mencabar	kreativiti	dan	kemahiran	berfikir,	serta	
menyeronokkan.	Yang	lebih	utama,	buku	teks	ini	dapat	membantu	murid	agar	lebih	yakin	dan	
terampil berbahasa serta berupaya untuk berkomunikasi dengan baiknya.

Zanariah	binti	Abdol		
Amir	Hazlin	bin	Lin
Zuraimah	binti	Mohamad
Rozita	binti	Mohamad	Yuneh

Kod QR (Quick Response Code)
– Imbas kod menggunakan gajet 

untuk mendapatkan maklumat 
tambahan dalam bentuk 
video atau dokumen lain serta 
panduan untuk menjawab soalan 
bagi menarik minat murid.

Realiti Terimbuh 
atau Augmented Reality (AR)
– Imbas kod menggunakan gajet untuk 

mendapatkan maklumat tambahan 
dalam bentuk video dan animasi bagi 
menarik minat murid.

– Ikon AR boleh dimuat turun daripada 
aplikasi Play Store yang terdapat dalam 
telefon pintar (Android) dan aplikasi 
App Store yang terdapat dalam telefon 
pintar (iOS) dengan menaip perkataan AR 
Bahasa Melayu Tingkatan 5.

Bacaan Luas
– Bacaan luas ialah bacaan tambahan 

yang terdiri daripada pelbagai jenis 
bahan bagi mengukuhkan kemahiran 
membaca di samping memperkaya 
pengetahuan serta meluaskan daya 
pemikiran murid.

Mendengar
dan Bertutur

Membaca

Menulis

Seni Bahasa

Tatabahasa

Info Bestari

Aktiviti

Pemulihan

Pengayaan

Bacaan Luas

Penilaian

Ikon BMT5 Baru 3d
(Pembetulan ogos)

PengukuhanTahukah Anda? 
– Penyendal yang terdiri daripada maklumat 

tambahan umum tentang sesuatu perkara 
yang dipelajari.

ASPEK SENI BAHASA

1. 4.1 4.1.1 11,	23

4.1.2 37,	173

2. 4.2 4.2.1 51,	61

3. 4.3 4.3.1 81,	185

ASPEK TATABAHASA

1. 5.1 5.1.1 5,	113

5.1.2 19,	127

5.1.3 35,	149

2. 5.2 5.2.1 45,	161

3. 5.3 5.3.1 59,	171

5.3.2 75,	187

5.3.3 87,	197

5.3.4 101,	215

xiv~ 
KPM 



1. Pembelajaran Berasaskan Inkuiri
Proses	mencari	dan	menyiasat	masalah,	membina	hipotesis,	mereka	bentuk	eksperimen,	
mengumpulkan	data,	dan	membuat	kesimpulan	untuk	menyelesaikan masalah.

Aktiviti Pembelajaran Abad Ke-21

PENILAIAN
•	 Memastikan	penilaian	murid
	 tidak	terkeluar	daripada	definisi	dan	
konsep	asal.

•	 Menggalakkan	murid	
mengaplikasikan	konsep	asal	dan	
kemahiran	dalam	situasi	baharu.

PENGEMBANGAN
•	 Memastikan	
pemahaman	tidak	
terkeluar	daripada	
definisi	dan	konsep	
asal.

•	 Menggalakkan	murid	
mengaplikasikan	
konsep	asal	dan	
kemahiran	dalam	
situasi	baharu.

PENEROKAAN
•	 Menggalakkan	murid	
bekerjasama.

•	 Memerhatikan	dan	
mendengar	interaksi	
murid.

•	 Membimbing	murid	
dengan	soalan	dari	
semasa	ke	semasa.

•	 Memberikan	ruang	
untuk	penerokaan.

•	 Merujuk	pakar.

PENERANGAN
•	 Menggalakkan	murid	
mendefinisikan	konsep	dengan	
menggunakan	perkataan	sendiri.

•	 Memberikan	input	bagi	menyemak	
pemahaman	konsep	yang	telah	
dibentuk	oleh	murid.

•	 Mentaksir	peningkatan	
pemahaman	murid.

PENGLIBATAN
•	 Mewujudkan	persekitaran	Pengajaran	dan	
Pembelajaran	(PdP)	yang	menarik	minat	murid.

•	 Merangsang	perasaan	ingin	tahu.
•	 Menimbulkan	soalan	atau	maklum	balas.
•	 Mencungkil	pengetahuan	sedia	ada.

1

5 2

Murid	bekerja	secara	
kolaboratif,	berkomunikasi,	
dan	menjanakan	pemikiran	
kritis	dan	kreatif	dalam	

situasi	yang	sebenar.	Murid	
berpeluang	meningkatkan	
kemahiran	4K	melalui	
penilaian	kendiri.

Murid	memberikan	
pandangan	berdasarkan	
“exemplar”	dan	rubrik	
untuk	menambah	
baik	hasil	produk.	
Pandangan	daripada	
pakar	juga	digalakkan.

Murid	membentangkan	
produk	dan	membuat	
refleksi	tentang	produk	

kepada	audiens.

Bimbing	murid	untuk	
membina	lebih	banyak	

soalan	berdasarkan	soalan	
utama,	membuat	hipotesis,	
dan	terbuka	kepada	idea.

Murid	menentukan	tajuk,	
soalan	utama,	sumber,	
dan	produk	yang	akan	
dihasilkan	bermakna	
kepada	mereka.

Membentuk	soalan	bersifat	
provokatif,	terbuka,	dan	
berkaitan	dengan	perkara	
yang	perlu	dipelajari	oleh	
murid	untuk	memberikan	
tujuan	dan	cabaran	kepada	

murid.

2. Pembelajaran Berasaskan Projek
Murid	mengkaji	sesuatu	isu	atau	topik	secara	mendalam	bagi	menghasilkan	sesuatu	produk.

KEMAHIRAN 
ABAD KE-21

MAKLUM BALAS 
DAN SEMAKAN

PEMBENTANGAN
PRODUK

INKUIRI 
DAN INOVASI

SUARA DAN 
PILIHAN MURID

MEMBINA SOALAN 
UTAMA1

3

5

2

4

6

1
2

3

4
5

PENENTUAN 
MASALAH

Mengemukakan	isu	
sebenar	yang	kompleks	dan	
mencabar	pemikiran	murid.

PENILAIAN
Menyenaraikan	dan	
menilai	cadangan	

penyelesaian	masalah.

PEMAHAMAN 
MASALAH

Mengenal	pasti	dan	
memahami	masalah.

PENENTUAN 
KEPUTUSAN
Membuat	keputusan	
secara	kolektif.PENYELESAIAN 

MASALAH
Mengaplikasikan	kemahiran,	
prinsip,	dan	teori	kaedah	
penyelesaian	masalah	

yang	sesuai.

3. Pembelajaran Berasaskan Masalah
Pengajaran	dan	Pembelajaran	(PdP)	yang	mencabar	pemikiran	murid	untuk	menyelesaikan 
masalah berdasarkan situasi sebenar.

xvii

1. Teknik Bacaan REAP (Read-Encode-Annote-Ponder)

R – Read	(Baca)
E – Encode	(Terjemahan	idea)
A – Annote	(Catat	berdasarkan	pentafsiran)
P – Ponder	(Fikirkan)

Tujuan Teknik Bacaan REAP
-	 Meningkatkan	 kemahiran	 meringkaskan	 pembacaan	 dengan	 membantu	 pembaca	

mentafsirkan idea pengarang dengan menggunakan perkataan sendiri.
-	 Membina	kemahiran	menulis	untuk	membantu	mengingati	idea	daripada	pembacaan.

Langkah-langkah Teknik Bacaan REAP
1. Membaca
	 •	 Membaca	dan	memahami	teks	yang	dibaca.
	 •	 Memilih	idea	utama	yang	disampaikan	oleh	pengarang.

2. Mengekodkan
	 •	 Menerapkan	 idea	yang	disampaikan	mengikut	kefahaman	dengan	menggunakan	

perkataan sendiri.

3. Menganotasi
	 •	 Mencatat	berasaskan	tafsiran	daripada	pembacaan.
	 •	 Jenis	anotasi/catatan:	memberikan	makna	(heuristik),	kesimpulan	(penjelasan	lanjut),	

senarai	soalan	yang	perlu	dijawab,	saranan	(persepsi	pembaca	tentang	tujuan	pengarang,	
kritis	(pendirian	pembaca,	bersetuju,	berkecuali).

4. Memikirkan
	 •	 Memproses	mesej	yang	disampaikan	oleh	penulis.
	 •	 Memikirkan	sama	ada	mesej	dapat	disesuaikan	dengan	pengetahuan sedia ada.
	 •	 Menganalisis	teks	secara	kritis dan mendalam.

Teknik Bacaan

2. Teknik Bacaan Paragambar

P	-	Preview	(Tinjau)
A	-	Analyze	(Analisis)
R	- Read	(Baca)
A	-	Accent	(Gambarkan)

Paragambar	 ialah	 aktiviti	 membaca	 perenggan	 secara	 aktif	 dan	 mendapatkan	 maklumat	
semula	 dengan	 merumuskan	 idea	 atau	 isi	 penting	 pada	 ruang	 tepi	 bacaan.	 Teknik	 ini	
menekankan	 perwakilan	 pemahaman	 dengan	menggunakan	 gambar	 kerana	 satu	 gambar	
melambangkan seribu perkataan. Paragambar dapat meningkatkan ingatan jangka panjang 
murid	 dan	 kemahiran	 mendapatkan	 maklumat	 serta	 sesuai	 bagi	 murid	 yang	 cenderung	
kepada	visual.

Langkah-langkah Teknik Bacaan Paragambar
1.	 Baca	petikan	untuk	menentukan	isi	kandungan	yang	penting.
2.	 Tentukan	kedudukan	dan	serlahkan	maklumat	yang	perlu	untuk	memahami	kandungan	

petikan.
3.	 Baca	semula	perkara	yang	dianalisis	dan	telah	diserlahkan.
4.	 Lukis	 gambar	 yang	 menyimpulkan	 maklumat	 yang	 diserlahkan	 pada	 ruangan	 tepi	

(margin).

3. Teknik Bacaan THRILD

THRILD	 ialah	 singkatan	 kepada	 T-Title	 (Tajuk),	 H-Heading	 (Tajuk	 kecil),	 Read	 (Baca	 dan	
ringkaskan	 perenggan	 pertama),	 I-Illustrations (Ilustrasi),	 L-Last Paragraph	 (Baca	 dan	
ringkaskan	perenggan	akhir)	D-Discussion	(Bincangkan	soalan).

THRILD	ialah	teknik	yang	digunakan	pada	setiap	awal	bab	dalam	teks	sebelum	pembacaan	
sebenar	berlaku.	THRILD	ialah	teknik	prabacaan	(sebelum	bacaan	secara	mendalam)	yang	
menyediakan kerangka pemikiran kepada maklumat baharu. Teknik ini bertindak sebagai 
penyusun	 bab,	 mengaktifkan	 pengetahuan sedia ada dan menyediakan konteks kepada 
perkara	yang	hendak	dibaca.

Langkah-langkah Teknik Bacaan THRILD
1.		Imbas	bab	dan	tulis	tajuk	dan	semua	subtajuk.
2.		Baca	perenggan	pendahuluan	atau	pengenalan	dan	rumuskan	maklumatnya.
3.	 Baca	perenggan	akhir	dan	rumuskan	maklumatnya.
4.	 Catat	kata	kunci	atau	rangkai kata tentang idea utama setiap perenggan.
5.	 Imbas	soalan	perbincangan	(soalan	yang	disertakan	pada	hujung	bab).
6.	 Pilih	tiga	daripada	soalan	tentang	perkara	yang	ingin	diketahui	lebih	lanjut	oleh	pembaca.

4. Teknik Bacaan KWLH

Maksud KWLH

K Know Perkara	yang	sudah	diketahui	sebelum	membaca.

W What Perkara	yang	hendak	diketahui	sebelum	membaca.

L Learned Perkara	yang	dipelajari	selepas	membaca.

H How
Cara	untuk	mendapatkan	maklumat	tambahan	yang	ingin	
diketahui	(melalui	bacaan	seterusnya).

Langkah-langkah Teknik Bacaan KWLH
1.	 Catat	maklumat	di	dalam	lajur	K	carta	KWLH	berdasarkan	tajuk	dan	subtajuk	dalam	teks.	
2.	 Bina	 soalan	mengenai	maklumat	 yang	 ingin	 diketahui	 tentang	 tajuk	 tersebut	 di	 dalam
	 lajur	W.
3.	 Murid	melakukan	 pembacaan.	 Semasa	 dan	 selepas	membaca	 teks,	 murid	mengisikan	
	 maklumat	ke	dalam	lajur	L.
4.	 Jika	tidak	semua	jawapan	bagi	soalan	di	dalam	lajur	W	terdapat	dalam	teks	(Lajur	L),	catat	

maklumat	yang	tidak	terjawab	di	dalam	Lajur	H	berserta	dengan	cadangan	sumber	untuk	
mendapatkan	jawapan.	

K
(Yang Diketahui)

W
(Ingin Diketahui)

L
(Dipelajari)

H
(Bagaimana)

5. Teknik Bacaan CHATT

Maksud CHATT

C Circle Bulatkan	kata	kunci.

H Highlight Serlahkan atau garisi idea penting.

A Asterisk(* ) Tandakan (*)	pada	isi	sampingan/sokongan.

T Transfer Pindahkan maklumat ke dalam borang CHATT.

T Teacher
Guru	memberikan	rumusan	tentang	rekod	murid	dalam	
borang  CHATT.

6. Teknik Bacaan QUACK

Teknik	 ini	menggalakkan	pembacaan	secara	aktif	kepada	 teks	yang	berbentuk	 fakta,	
membuat	pertimbangan	terhadap	maklumat,	dan	menandakan	maklumat	yang	tertentu.

Maksud QUACK

Q Question mark	(?)
Letakkan	tanda	soal	(?)	pada	perkataan,	rangkai	kata,	
dan idea yang kabur serta tidak difahami.

U Underline Garisi	takrif.

A Asterisk(* )
Letakkan	tanda	asterisk	(*) pada maklumat atau idea 
yang penting atau menarik.

C Circle Bulatkan	fakta	dan	definisi	penting.

K Keyword 
Letakkan	huruf	besar	K	di	sebelah	kata	kunci	(biasanya	
berhuruf	tebal	atau	condong).

7. Teknik Bacaan ACID

Teknik	ini	menggalakkan	pembaca	membaca	teks	secara	aktif.	Interaksi	dan	fokus	pembaca	
terhadap	teks	dikekalkan	kerana	pembaca	perlu	membuat	pertimbangan	tentang	bentuk	dan	
maklumat	yang	dibaca.

Maksud ACID

A Agree Bersetuju

C Confusing Mengelirukan	

I Interesting Menarik

D Disagree Tidak bersetuju

 8. Teknik Bacaan SQ4R

Teknik	 ini	 mempunyai	 enam	 langkah,	 iaitu	 meninjau,	 menyoal,	 membaca,	 mencatat,	
menyatakan	kembali,	dan	membuat	refleksi. 

• S
Survey

(Meninjau)

• R
Reading

(Membaca)
• R

Record
(Mencatat) • R

Recite
(Menyatakan 

kembali)
• R 

Reflect
(Membuat 
refleksi)• Q

Question
(Menyoal)

Bersiap	sedia	sebelum	membaca	–	prabaca	(Meninjau,	Menyoal)	
Melibatkan	diri	semasa	bacaan	–	sambil	membaca	(Membaca,	Mencatat)	
Memberikan	reaksi	selepas	bacaan	–	(Menyatakan	kembali,	Membuat	refleksi)

Preview ReQuest

Prosedur Preview	(membaca	untuk	
mendapatkan	gambaran	awal)

Prosedur ReQuest	(membaca	untuk	
membuat	ramalan)

1. Perkenalkan murid pada teks. 
2.	Membaca	teks	secara	sepintas	lalu.
3.	 Membaca	teks	secara	imbasan.
4.	 Menyenaraikan	atau	

membincangkan	kandungan	teks.	
5.	 Membaca	teks	sepenuhnya.

Langkah pelaksanaan
1.	 Guru	memperkenalkan	murid	

kepada	teks	yang	akan	dibaca	
pada hari tersebut.

2.	 Murid	membaca	teks	tersebut	
secara	sepintas	lalu	untuk	
mendapatkan gambaran umum.

3.	 Murid	membaca	teks	secara	
imbasan	untuk	mencari	maklumat	
yang tertentu.

4.	 Murid	menyenaraikan	atau	
membincangkan	apa-apa	yang	
diketahui oleh mereka tentang 
teks	setelah	membacanya	secara	
sepintas lalu dan imbasan.

5.	 Murid	membaca	teks	sepenuhnya.

1.	 Guru	dan	murid	membaca	sebahagian
 daripada teks.
2.	 Guru	menutup	teks,	murid	bertanya.
3.	 Murid	menutup	teks,	guru	bertanya.
4.	 Meramalkan	maklumat	lanjut	dalam	teks.	
5.	 Ramalan	yang	tidak	tepat,	ulang	semula	
 langkah 1 – 4.
6.	 Perbincangan	mengenai	teks.

Langkah pelaksanaan
1.	 Guru	dan	murid	bersama-sama	membaca	

sebahagian daripada teks.
2.	 Guru	menutup	teks	yang	dibacanya	dan	murid	

diminta mengemukakan soalan berkaitan dengan 
teks yang tidak difahami.

3.	 Murid	pula	menutup	teks	yang	dibacanya	dan	
guru mengemukakan soalan berdasarkan teks.

4.	 Guru	memandu	murid	untuk	meramalkan	
maklumat lanjut yang akan ditemui daripada teks.

5.	 Murid	dibenarkan	meneruskan	pembacaan	
secara	senyap	jika	ramalan	mereka	yang	berkaitan	
dengan	teks	adalah	betul.	Jika	ramalan	mereka	
salah,	maka	ulang	semula	langkah	1	–	4.

6.	 Murid	berbincang	mengenai	teks	dan	saling	
bertukar	pandangan	mengenai	jawapan	soalan.

ANDA BERSIH, 
ANDA SIHAT
1. Gemarkah anda bersenam di gimnasium? 

Mengapa?
2. Bagaimanakah cara mengawal wabak 

penyakit berjangkit?
3. Meng apakah  k i t a  mes t i  men j ag a 

kebersihan alam sekitar?

TEMA1

Jika kebersihan tidak dijaga,
Tubuh yang sihat akan diduga.

Jika makanan tidak seimbang,
Penyakit datang hati bimbang. 

PB 1


	KSSM_2021_DP_Bahasa_Melayu_Tingkatan_5_PART 1(ab)
	KSSM_2021_DP_Bahasa_Melayu_Tingkatan_5_PART 2(a)

